
ГОЛОС  САМУРА

   КЬЕГЬАЛАР  РИКIЕЛАЙ  АЛАТДАЧ

УКРАИНА бандеррин фаши-
стрикай азад авунин мураддал-
ди кьиле тухузвай женгинин се-
ренжемда РФ-дин гзаф халкь-
арин векилрихъ галаз санал
лезги рухвайрини намуслудаказ
буржи кьилиз акъудзава. Не-
мсерин фашистрихъ галаз женг
чIугур  чи баркаллу бубайрин
крар лайихлудаказ давамарза-
вай абуру, къе чпин ватанперес-
вилин буржи тамамардайлани,
кьегьалвилинни жуьрэтлуви-
лин чешнеяр къалурзава. Гьай-
иф хьи, кьиле физвай цIаяра
гъалибвал къачузвайди хьиз,
телефвилерни жезва.

Селимов Марат Селимович
Магьарамдхуьруьн 2- нумрадин
школа акьалтIарна гьа и шко-
лада тарсар гузвай малим тир.
Украинадин чилел махсус се-
ренжем башламиш хьайила ви-

чин хушуналди ам дяведиз фена.
Нубатдин женгина Маратал залан
хер хьана, ам телеф хьана. Кьегьал
хци Донбасдин чилел вичин чан
къурбанд авуна.

И мукьвара  Магьарамдхуьруьн
кьвед лагьай нумрадин школадин
гьаятда митинг  кьиле фена.  Сели-
мов Маратаз мемориальный кьул
ачухна ва вичи кIелай ва кIвалахай
школадал аскердин тIвар эцигна.

Митингдал МР-дин кьил Фарид
Агьмедова, Магьарамдхуьруьн ад-
министрациядин кьил Муслимов
Адила ва са жерге администрация-
дин работникри, СМИ-дин векилри,
малимри, аялри ва аскердин багъ-
рийри иштиракна.

-Ихьтин рухваяр- чи кьегьалар я.
Абуру Ватандин вилик чпин хиве
авай буржи намуслувилелди тама-
марна. Халис игитри хьиз, чпин хи-
занар, хайи чил, халкь хвена. Чпин
вилик эцигнавай фезифаяр

викIегьвилелди, кьегьалвилелди
кьилиз акъудна.

Къенин юкъуз и мярекатдал
чна чIехи мусибатдикай вири дуь-
нья хуьнин рекье вичин чан къур-
банд  авур Селимов Марат Сели-
мович  рикIел хкана ва рикIера
гьамишалугъ яз амукьдайдал са
шакни алачирди тестикьариз
кIанзава,-  лагьана МР-дин кьил
Фарид Агьмедова. Ахпа хуьруьн
совет Муслимов Адил Магьмудови-
ча кIватI хьанвайбуруз, Маратан
бубадиз, мукьва-кьилийриз
викIегь хва тербияламишайдай
чухсагъул лагьана, башсагълуви-
лин келимаяр рахана.

34 йисан яшда авай  жегьил
гада, вичин  чан Ватан патал къур-
банд авур аскер, Марат, чаз вири-
даз гьайиф хьана.   Ам хуьруьн-
вийрин, мукьва-кьилийрин
рикIера гьамишалугъ яз амукьда.
Амин.

 АГЬАЛИЙРИН  КЪУЛЛУГЪДА
И МУКЬВАРА чи корреспондент     Магьарамдхуьруьн

райондин общественный Палатадин  Председатель
Нагъметуллаев Агъадаш Нуьсретовичахъ галаз  гуьруьш-
миш хьана ва адавай «Магьарамдхуьруьн район» МР-дин Об-
щественный палатадин кIвалахдикай, везифайрикай куь-
релди  суьгьбет авун тIалабна.

- МАГЬАРАМДХУЬРУЬН
районда общественный Пала-
та 20I5- йисуз тешкилнай ва гьа
йисуз председателвилин вези-
фаяр зи хиве тунай. Обще-
ственный Палата МР- дин ад-
министрациядин ва районэгь-
лийрин  игьтияжар таъминарза-
вай орган я. МР- дин обще-
ственный Палатадик акатзавай
22 касдикай  11 кас обще-
ственный организацийрин тек-
лифдалди хкянавайбур я .
Абур  хуьруьн майишатдин,
культурадин, медицинадин ва
образованиедин рекьяй чпихъ
хъсан тежриба авай, чпин
кIвалахдин хъсан гъавурда
авай пешекарар я.

Чи кIвалах райондин руко-
водстводи йисан сифте кьиляй
тестикьарзавай   пландин би-
недаллаз кьиле тухузва. Тес-
тикьарнавай планда яшайиш-
дин вири хилера обществен-
ный интересар хуьзвай  месэ-
лаяр гьалзава . Гьар са месэ-
ладив мукьуфдивди эгечIзава.
Заседанияр планда тестикьар-
навайвал йиса 4 сеферда кьи-
ле физва. Магьарамдхуьруьн
райондин администрацияда
кьиле физвай вири совеща-
нийра активвилелди иштирак-
зава. Райондин администраци-
яда кьабулзавай нормативный
правовой актариз обществен-
ный экспертиза ийизва. Къейд
авуна кIанда, чна МР- дин
культурадин отделдихъ галаз
гьар жуьре месэлайрай мукь-
вал – мукьвал элкъвей столар
тухузва. МР- дин женсовет-
дихъни галаз сигъ алакъаяр
хуьзва. Месела, и йикъара чна
абурухъ галаз культурадин ма-
канда терроризмдин, экстре-

мизмдин вилик пад кьуниз талу-
кьарнавай темадай  элкъвей стол
тешкиллувилелди кьиле тухвана.
«Магьарамдхуьруьн район» МР-
дин кьил Фарид Агьмедован агь-
алияр кьабулунин карда чи иш-
тираквални жезва. Гьар жуьмя
юкъуз чнани агьалияр кьабулза-
ва, абурун дерди-баладихъ яб
акалзава, алакьзавай куьмекар
гуз алахъзава ва абурухъ галаз
гъавурда тунин кIвалахни тухуз-
ва.

- Коронавирусдин инфек-
циядин азар пайда хьайи вах-
тунда башламиш хьайи вакци-
нациядин гьакъиндай квевай
вуч лугьуз жеда?

-Жуван ва багърийрин сагъ-
ламвилин гьакъиндай жаваб-
дарвал хивяй акъуд тавуна, за
абур вакцинациядин важиблу-
вилин гъавурда туна рапар ягъ-
из туна. ГьакIни, агьалийрин
арада тухвай гъавурда тунин
кIвалахдин нетижада чи яшда
авай чIехи инсанри вирида ра-
пар яна. И карди хаталувилин
сифте жергеда авай яшлу ин-
санрин арада азар чкIунин ви-
лик пад кьадай мумкинвал
гана. ГьакIни, телевидениеди-

кайни  соцсетрикай менфят
къачуна гьазурай видеороли-
кар къалуруни агьалийриз екез
таъсирна. Акваз-акваз рапар
язавайбурун кьадар артух хьа-
на.

-Агъадаш Нуьсретович,
Украинадин чилел кьиле
физвай махсус операциядин
гьакъиндай куь фикир гьихь-
тинди я?

- Гьелбетда, ислягь уьмуьр
кечирмишзавай са  инсандизни,
са уьлкведизни ихьтин гьерека-
тар хуш жедач.  Амма, фашис-
трин гел кьур бендеровчияр се-
беб яз, Россияди Украинадин
чилел махсус операция туху-
низ,  стха уьлкве ва халкь фа-
шистрикай азад авуниз мажбур
хьайи, РФ- дин Президентди
тухузвай политикадин курсуниз
къуват гун чи буржи  я.  Ватан-
дин вилик пак буржи намуслу-
даказ кьилиз акъудзавай вири
кьегьалар дяве куьтягь  хьана,
сагъ-саламатдиз чпин хизанрин
патав агакьун чи мурад я.

- Чи «Самурдин сес» газет
кIелзавайбуруз лугьудай га-
фар авани?

Сифте нубатда, заз чи райо-
нэгьлийри чпин хайи чIалаз,
Ватандиз, диде- бубадиз вафа-
лувал хвена кIанзава. Заз, мум-
кинвиликай менфят къачуна
алукьнавай цIийи йисуз вири-
дахъ чандин сагъвал, агалкьу-
нар, шадвилер хьурай лугьуз
кIанзава. Къуй чи чилел муб-
лагьвилер, берекатар пара хьу-
рай. Уьлкведа авай гъулгъула-
ни секин, ислягь уьмуьрдихъ
элкъуьрай. Газетдин коллектив-
дихъ мадни еке агалкьунар
хьун зи мурад я.

- Сагърай куьн, агьалий-
рин игьтияжар таъминарза-
вай, абурун  къуллугъда акъ-
вазнавай квехъни чандин
мягькем сагъвал ва  хизан-
ра хушбахтвал хьурай!

                            ЖАННА.

ПЕШЕДАЛ  РИКI  ХЬАЙИЛА

АДЕТ хьанвайвал, гуьзел
гатфарин сифте кьилера чи уьл-
кведа дишегьлийрин сувар
шад гьалара къейдзава. Сува-
рин вилик зи фикирдиз, Магьа-
рамдхуьруьн 1-нумрадин шко-
лада яргъал йисара математи-
кадин тарсар гайи малим ата-
на. Ам кIевиз истемишдай, чир-
вилер гуз алахъдай, аялривай-
ни акьалтIай къайда-низам
тIалабдай малим тир. Чна
адахъай вил ядай ва адан тар-
суниз мукьуфдивди гьазур же-
дай. Амма винел патан акунар
ягъалмишбур тир. Мукьувай
таниш хьайила, ам са кIусни
дамах гвачир, хуш къилихрин
инсан ва акьалтIай хъсан пеше-
кар тир. Къенин зи ихтилат
М.Гьажиеван тIварунихъ галай
школада яргъал йисара гьакъ-
исагъвилелди вичин пешедиз
вафалувал авур, алай вахтун-
да лайихлу пенсиядиз экъечIна
ял язавай Рамазанова Насибат
Ашимовнадикай фида.

И фикир гваз зун малимдин
кIвализ мугьман хьана. КIвале
авай гъвечIи журналдин стол-
дал ЕГЭ- дин, ОГЭ- дин ва маса
ктабар алай. Малимди, гила чи
уьмуьрда кьетIен чка кьунвай
«репетиторвал» ийизва жал,
фикирна за, амма гайи жаваб-
ди зун гьейранарна.

- Зи рикIелай са формула
алатнавай, гьадахъ къекъвенай

зун,- хъуьрена малим. Халис
пешекар икI чир жеда. Гьикьван
йисар алатнаватIани ам вичин
пешедивай къерех хьанвач.
Хтулрихъ, къуншийрин аялрихъ
галаз математикадин рекьяй
алахъзава. Гьавиляй абуру ха-
бар кьурла,  гъавурда тун патал
зигьин гьамиша кардик хьана
кIанзава лагьана ада.

Насибат Ашимовнадин аял
вахтар дяведин залум йисар
ацалтна. КIвачи бегьем чил кьа-
далди дяведин иштиракчи тир
буба рагьметдиз фенай. Адалай
гуьгъуьниз бубадин чин такур
стхани авай. Дидедин хиве
етимрин залан пар гьатна. Дяве-
дин ва гуьгъуьнин йисар вири-
далай четинбур хьана. Каш-
мекь, зегьмет, азият вири дад-
мишна. Хъсан уьмуьрдихъ умуд
кваз, галатун тийижиз дидеди
чIугур зегьметди хъсан нетижай-
рихъ гъана. Адалай вичин пуд
веледдизни кьилин образовани-
яр гуз, абур гъвечIи-чIехи чи-
дай, общество патал лайихлу
инсанар яз вердишариз алакь-
на.

Сифтегьан классар хайи Муь-
гъверганрин школада кIелнай.
Гуьгъуьнлай Киркарин юкьван
школа акьалтIарай Насибат
Ашимовна I962- йисуз ДГПИ-
дин физико-математический фа-
культетдиз гьахьна. Институт
акьалтIарнавай жегьил пешекар-

ди Магьарамдхуьряй тир Фуад
Ярметовичахъ галаз сир сад
авуна мягькем хизан кутуна.
Зегьметдин рехъ Насибат Аши-
мовнади Магьарамдхуьруьн
махсус школа-интернатда баш-
ламишнай. ЯхцIурни вад йисуз
вичи хкянавай малимвилин пе-
шедиз вафалу яз гьакъисагъви-
лелди зегьмет чIугуна. Адан
зегьмет шумудни са Гьуьрмет-
дин грамотайралди, зегьметдин
ветеран тIварцIелди лишанлу
авунва. Адан уьмуьрдин юл-
даш Фуад Ярметович, вичи хкя-
навай рекьяй яргъал йисара
гьакъисагъвилелди чIугур зегь-
метдай, «Дагъустан республи-
кадин лайихлу связист», «Зегь-
метдин тафаватлувилерай»,
«Гьуьрметлу радист», «Респуб-
ликадин вилик лайихлувиле-
рай» медалриз ва цIудралди
Гьуьрметдин грамотайриз лай-
ихлу хьана. Дугъриданни рай-
онда алакъадин отделение ачу-
хайла, хъсан пешекар хьуниз
килигна кIвалах дуьзгуьндаказ
тешкил авун патал ам Дербент-
дай иниз рекье тунай. Ацалтай
четинвилериз таб гуз алакьай,
карчивилелди вичин везифаяр
тамамарай ам гьи коллективда
хьанатIани ам анжах тарифлу
крарин, тIварарин иес хьана.

Насибат Ашимовнадихъ га-
лаз кутур мягькем хизанда тер-
бияллу кьуд велед чIехи авуна.
Абуру вирида кьилин образова-
нияр къачуна, чпи хкянавай
пешейрин, хизанрин иесияр
хьанва. ЧIехи дидедизни- буба-
диз абуру 11 хтул багъишнава.
Гьайиф хьи, яргъалди чIугур
азардин нетижада Фуад Ярме-
тович рагьметдиз фена.

Балайрикай, хтулрикай иба-
рат тир еке хизан Насибат ди-
дедин хиве гьатнава. И еке хи-
зан кьиле тухузвай, хизандин
гьи мярекатда хьайитIани багьа
мугьман яз кьабулзавай квехъ
чандин мягькем сагъвал ва
уьмуьрдин хушбахтлувал хьу-
рай, Гьуьрметлу Насибат Аши-
мовна!

              А.АЙДЕМИРОВА.
Шикилда: Н.Рамазанова

вичин уьмуьрдин юлдаш Ф.Ра-
мазанов ва адан вах галаз.

2023- МАГЬАРАМДХУЬРУЬН  РАЙОНДИН
80  ЙИСАН  ЮБИЛЕЙДИН  ЙИС Я!

  ЦIИЙИЗ  тешкилай  Магьа-
рамдхуьруьн райондин испол-
комдин сад  лагьай  председа-
телвиле  I944-50-йисара
М.БАЧХАНОВА  кIвалахна.

  Мегьрали  Бачханов  Куьре
округдин Пиперхуьруьн-Къаз-
майрал I9I0- йисуз   кесиб  леж-
бердин  хизанда  дидедиз  хьа-
на. Зегьметдин  рехъ  Тагьир-
хуьруьн- Къазмайрал избачи-
тальнидин   заведующийвиле-
лай  башламишна. Кьасумхуь-
руьн   районда  ВЛКСМ –дин
райкомда ,ОНО-да,  госстрах-
да, райпода  кIвалахна.

  Гуьгъуьнлай  Дербентдин
окружной исполкомда  ва I962-
I973-  йисара  та  вич кечмиш
жедалди  Герейханован
тIварунихъ галай совхоздин
директорвиле  кIвалахдайла
ада халкьдин   патай  еке   гьуь-
рмет,  авторитет  къазанмиш-
на. Къени  адан  тIвар  виринра
гьуьрметдалди  кьазва.  Мегь-
рали  Бачханова  кьил  кутунал-
ди I944-йисуз Магьарамдхуь-
руьн  куьчейра  къван  тваз
башламишна. Палчух  авайла,
кIирераллаз  къекъвез хьайи
магьарамдхуьруьнвияр  патал
им    вижевай  кар  тир. Бигер-
дин  къайдада   кIвалах  тешки-
луналди  650  метрдин  куьчей-
ра  къван   туна.   Аваданлами-
шунин  кIвалахар  райондин
маса  хуьрерани  кьиле  фена.
И  месэлаяр  хуьрерин  совет-
рин  председателрин  гьар
йикъан  гуьзчивилик  хьана.
Жуьреба-жуьре  дараматрикай
дарвал  авайди  фикирда  кьу-
на,   райцентрдал I6  квартира-
дин  кIвалер, 5  койкадин  мугь-
манхана,  гьамам, 20  чкадин
аялрин  бахча  эцигна. Ярагъ-
Къазмайрал 20  койкадин чка
авай  больница  ачухна.  Ана  9
медработникди,  гьа жергедай
яз 2  духтурди  зегьмет
чIугвазвай.  Районда I945-I946-
кIелунин  йисуз  30  школа  кар-

РАЙОНДИН ТАРИХДА ДЕРИН ГЕЛ ТУР КАС

дик  квай. Анра 2354 аялди
кIелзавай. Малимрин  кьадар I24
касдив  агакьнавай.

 Райисполкомдин  председа-
телдин   къайгъударвал  себеб
яз  Хуьрелдал  гатуз аялри ял
ядай  пионеррин  лагерь  ачух-
на.Малимрин  арада  махсус  об-
разование  авайбурун   кьадар
лап  тIимил  хьуниз  килигна  рай-
советдин  исполкомди I946-  йи-
суз  50  малим  заочнидаказ
кIелдай  курсариз  ва  техникум-
риз  рекье  туна.

     Чкадин  хам- малдикай   та-
мамвилелди  менфят  къачун  па-
тал,  райсоветдин  исполкомдин
кьил  кутун  яз,  райпищекомби-
нат,  консервиярдай  завод,  мас-
лопромдин  контора,  Ярагъ-
Къазмайрал  заготскотдин  кон-
тора, машинринни тракторрин
станция  кардик кутунвай.  Эгер
район  тешкилай I943-йисуз 2I
трактор  авайт!а, I946-йисуз  абу-
рун  кьадар  кьве  сеферда артух
хьана.

  Госпоставкадай  гузвай  те-
хилдин  кьадарни  къвердавай
артух  жезвай. I946-йисуз,госпос-
тавкадин  план   240  тонн яз,  360
тонн  ракъурна. I944-I945-  йиса-

ра  як  ва  гъери  гунин  планарни
артухни  алаз  тамамарна.

   А  йисара  районда  багъман-
чивал вилик  тухун  патал   махсус
планар  туькIуьрнай.

Адан  бинедаллаз     I5 гектар-
да  цIийи  багълар кутуна,275  гек-
тарда  ремонтдин  кIвалахар  кьи-
ле   тухвана,2  гектарда  цIийи
уьзуьмлухар  кутуна.Малдарвал
вилик  тухунин  жигьетдайни  пис
нетижаяр  хьанач.

  Зегьметда  къазанмишнавай
агалкьунрай  райондиз I944-йи-
суз  ДАССР-дин  СНК-дин гъиляй-
гъилиз  къведай  Яру  пайдах  ва
пулдин  сад лагьай  премия  га-
най.

   М.  Бачханова   гьич  са
чIавузни  вич  халкьдивай, райо-
нэгьлийрин  гьар  йикъан  дер-
дийривай   къакъуднач.  Ам  гьа-
миша  уьмуьрдин  яцIа,  халкьдин
къуллугъда  хьана. Адан  гафуни
уьлгуьчди  хьиз  атIудай,-  лугьуз-
ва  къени  ам  чидайбуру.Ада  ви-
чин  гъилик    къуллугъдал  хьайи
работникривай  кардин  гьакъин-
дай  куьруь  ва  атIай  жавабар
истемишдай.

    -Месела  гьялнани?
     -Ваъ.
     -Вучиз?  Тахсиркар  вуж  я?
 Жавабни  гьада  гуда,-  ингье

адан  кIвалахдин  тегьер.
  «Яргъи ,кьел  квачир  шит  их-

тилатри  кIвалахдин  вахт  къакъ-
удзава»   лугьудай  ада.Мегьрали
Букаровича    агьалийрилай
къвезвай  арза –ферзадиз
кьетIен  фикир  гудай.Работник-
ривай,  чкайрал  фена  вири  те-
рефар тамамвилелди  ахтарми-
шун,  дуьз  жаваб  гун  истемиш-
дай.   «Гьар са арзадин  гуьгъуь-
на  инсан  авайди  ада  мукьвал-
мукьвал  рикIел  хкидай. Гьар  са
кас  вичин  арзадиз  дикъетдивди
килигдайдахъ  умудлу я. Умуд
атIайла,  ихтибардай  аватда.Их-
тибар  авачир  гьукум  зайифди,
къуватсузди  жеда»,   лугьуз  тагь-
кимардай  Бачханова.Эгер  арза-

чи  атана, жавабдар  кас  чкадал
жагъун  тавуртIа,  гьа  пакад  юкъ-
уз  ам  вич  арзачидин   патав
ракъурдай  ада.М. Бачханов
уьмуьрдин  уькIуь- цуру  акунвай,
чарадан  гьал-  агьвалдикай  ха-
бар  кьадай,  герек хьайила,  ви-
чин  къуьн  кутадай  хуш рафтар-
вилин  инсан  тир. Гьиллебазрив,
везифайрив гъилер  куьрсарна
эгечIзавайбурув,  цавай  атуй зи
сиве  гьатуй  лугьуз  кьил  хуьз-
вайбурув  ам  векъидаказ
эгечIдай?  Амма им   руководи-
телдин  векъивал  тушир,  ам
кIвалах законда  къалурнавайвал
тамамарун  истемишун  тир.

  Мегьрали  Букарович       I97I
-йисуз  кечмиш  хьана.  Самур-
да   фаракъатнава.Рагьметлу-
дахъ кьве  стха  авай.  Гьажи-
ханни  Муьгьуьдин.Абур  кьвед-
ни I942-йисуз  Ватандин  ЧIехи
дяведин  къизгъин  женгера  те-
леф  хьана.Рагьмет  хьурай
чпиз.  Вичиз  веледар  тахьуниз
килигна  М.Бачханова   стха
Муьгьуьдинан  руш  Ламунатаз
бубавалнай. Ламунатазни адан
уьмуьрдин  юлдаш  Умарбегаз
са  гадани  кьве  руш  хьана.
Стхадин  тIвар  алай  Муьгьуь-
дина  Дербент  шегьерда  налог-
рин  инспекцияда  отделдин  на-
чальниквиле,  медицинадин
илимрин  кандидат  Гуьльнара-
ди   Москвадин  мединститутдин
преподавателвиле  кIвалахзава.
Ламунат,Земфирани  адан  юл-
даш Ражидин  Каспийск  шегь-
ерда  яшамиш  жезва. Муьгьуь-
динахъ  Мегьрам  тIвар  алай  хва
ава. Ада  Ставрополдин  поли-
технический  университетда
кIвалахзава. Мегьрали Букаро-
вича  бубавал  авур Ламуната
саки  30  йисуз  Дербентдин
сельхозтехникумда  отделение-
дин  заведующийвиле
кIвалахна, алай вахтунда     пен-
сияда  аваз Дербент  шегьерда
яшамиш  жезва. Эхь, Мегьрали
Букаровичан  уьмуьр  адан  не-
вейри  давамарзава.Гьамга
хьтин  михьи,  са  лекени  ала-
чиз  кечирмишнавай  уьмуьр
къвезмай  несилриз  хъсан  чеш-
не  я.

Агъадаш НАГЪМЕТУЛЛАЕВ.

   ЛЕЗГИ  ЧИЛИН  КЬЕГЬАЛ  ХВА
РИКIЕЛ  ХКУНАР

МАГЬАРАМДХУЬРУЬН  рай-
он Ватандин  ЧIехи  дяведин
къизгъин I943 -  йисан   эхира
арадал  атана. Цик  квай  бегь-
ерлу  чилер, зегьметдал  рикI
алай  инсанар,  еке   мумкинви-
лер.  Эхь,  цIийи  район  тешки-
лунин  гереквал  авай.  Идалай-
ни  гъейри,  советрин    халкь-
диз,  уьлкведин  гьакимдиз  чун
душмандал  гъалиб  жедай-
дахъ  кIевелай  инанмишвал
авай.  Райондин  исполкомдин
председателвиле Мегьрали
Букарович  БАЧХАНОВ  хтана.
Ада   кьве гъил  къакъажна
зегьмет  чIугуна,  шартIар  ара-
дал  гъана,  виридав  кIвалахиз
туна.  Нетижада  вични  хвена,
гишила  амукьнач,  фронтдиз-
ни  куьмекар  гана.

 М.Б. Бачханова  район
гуьнгуьна  твадай береда  на-
муслувилелди  зегьмет  чIугуна
лугьун  тIимил  я,  ада  руково-
дителрин,  пешекаррин  ва  же-
мятдин  вилик  акъвазнавай
вири   месэлайриз  игитвилин
ялав  гана  ва  вичи
кIвалахзамай  кьван  девирда
ам  виликдини  тухвана.  Лезги
дидеди, лезги  чили  хайи   хва
районэгьлийриз  гайи  халис
регьбер  хьана. Агъсакъалри
тестикьарзавайвал,  чи  патара
Мегьрали  Букаровичан  тIвар
риваятра  гьатнава. Са  кьве
делил.

   М.Б.  Бачханов  вичин
мотоциклдал  алаз  винел  де-
редиз  фидайла,  адаз Гилий-
рин  «Къаратикен»   участокда
къуьл  кIватIнаваз  акуна. Ада
вич  никIиз  атайдакай,  чиле
гзаф    къуьлуьн  кьилер,  яни
зулуз  ана  цан  хъийидай  кьван
къуьл  амукьнавайдакай  хабар
ганалдай.  Агъсакъалри  рикIел
хкизвайвал, Мегьрали Букаро-
вич  ник  ахтармишиз   хтана-
ни- хтаначни  чидач, амма  никIе
къуьлуьн  кьилер  амачир.

 РАГЬМЕТЛУДАН  УЬМУЬР,
КIВАЛАХДИВ  ЭГЕЧIУНИН
ТЕГЬЕР  ХАЛИС  ТАРИХ,  ВИ-

ЧИН  ИГИТВИЛИН   ТАРИХ Я.
АДАКАЙ  ДАТIАНА ЛУГЬУН,
РИКIЕЛ  ХКУН  ЛАЗИМ Я.
МЕГЬРАЛИ БУКАРОВИЧАЗ
ВИЧИЗ  И  ГАФАР,  ГЬЕРЕКА-
ТАР  ГЕРЕКЗАВАЙДИ  ТУШ.
АБУР  ЧАЗ, ЧИ  БАЛАЙРИЗ,
ХТУЛРИЗ  ГЕРЕКЗАВА.

  Нубатдин  сеферда Гили-
дал (и  ихтилатар  гиливидин-
бур  я)  атай  береда Бачхано-
ван  вилериз  бригадиррикай
сад  хкIунач.  Ам  гьинава, ак-
вазвач хьи  лагьайла,  колхоз-
чийри  а  кас  лежберрин  са
вацран  нарядарни   чантада
аваз  дустагъда  тунва  лагьа-
на.  Мегьрали Букаровичаз  а
вахтунда  муьжуьд  жумун  па-
тахъай  вад  йис  кар  гузвай-
ди,  гьелбетда,  чизвай. Ам
Магьарамдхуьруьз  хтана,
прокурордивай  а  бригадир
дустагъдай  акъудун  исте-
мишна. Прокурорди  кьунвай
касдин  «тахсир»  кIелиз  баш-
ламишна, ам  ахъайнач.  М.Б.
Бачханова  гьа  юкъуз  рес-
публикадин  прокурордивай
телефондай  райондин  проку-
рор  кIвалахдивай  азад авун
тIалабна. Пакад  юкъуз  рай-
ондай  хъфей  прокурор  мад
элкъвена  хтаначир  лугьуда.

Рагьметлудан  уьмуьр,
кIвалахдив  эгечIунин  тегьер
халис  тарих,  вични   игитвилин
тарих я...  Адакай  датIана  лу-
гьун, рикIел  хкун  лазим я. Мегь-
рали  Букаровичаз  вичиз и  га-
фар,  гьерекатар  герекзавайди
туш. Абур  чаз  чи  балайриз,
хтулриз герекзава. М. Бачхано-
ван  уьмуьрдин  гьар са  къа-
дам,  кIвалахдин,  инсанрив
эгечIунин  тегьер  акьалтзавай
несилриз  чешне,  ватанперес-
вилин,  инсанпересвилин,  зегь-
метдал  рикI хьунин,  къайгъу-
дарвилин,  руьгьдинни  намус-
дин  михьивилин   тербиядин
михьи,  лезги  дагъдин  булах
я.

            Алаудин САИДОВ.

                       РЕСПУБЛИКА  ДАГЕСТАН
     МКУ «ОТДЕЛ СТРОИТЕЛЬСТВА, АРХИТЕКТУРЫ И ЖКХ»
                   МР «МАГАРАМКЕНТСКИЙ РАЙОН» Администрация муниципаль-

ного района «Магарамкентский
район» объявляет конкурсы на за-
мещение вакантных должностей
муниципальной службы в админи-
страции муниципального района
«Магарамкентский район»:

1.Главный специалист отдела
экономики – старшая должность
муниципальной службы – 2 едини-
цы.

В конкурсе могут принять учас-
тие лица, соответствующие следую-
щим квалификационным требова-
ниям:

наличие высшего профессио-
нального образования;

2.Ведущий специалист юриди-
ческого отдела – старшая долж-
ность муниципальной службы – 1
единица.

В конкурсе могут принять учас-
тие лица, соответствующие следую-
щим квалификационным требова-
ниям:

наличие высшего юридическо-
го образования.

Начало приема документов для
участия в конкурсе с 09.00 ч. 06 мар-
та 2023 года, окончание в 16.00 ч.
28 марта 2023 года.

Документы принимаются в ра-
бочие дни (понедельник – пятни-
ца) с 09.00 ч. до 12.00 ч. и с 13.00 ч.
до 16.00 ч. по адресу: 368780, с.Ма-
гарамкент, ул. Гагарина, 2 (Здание
Администрации), Отдел кадровой
работы и информационных техно-
логий,  тел: 8 (8722) 55-18-04.

Гражданам, допущенным к уча-
стию в конкурсе, о дате, месте и вре-
мени проведения второго этапа
конкурса будет сообщено не по-
зднее чем за 15 дней до его нача-
ла.

Конкурс будет проводиться в
здании Администрации муници-
пального района «Магарамкентс-
кий район».

Квалификационные требова-
ния для замещения этих должнос-
тей, условия прохождения муници-
пальной службы, документы, под-
лежащие представлению в комис-
сию; срок, до истечения которого
принимаются указанные докумен-
ты; проекты трудовых договоров
опубликованы на официальном
сайте администрации МР «Мага-
рамкентский район» в сети Интер-
нет в разделе «Муниципальная
служба».

   «  02  »    03       2023г.                                       №    29

Муниципальное казенное
учрежд ение «Отдел стро и-
тельства, архитектуры и ЖКХ»
МР «Магарамкентский район»
представляет Вам для опуб-
ли ко вани я опов ещение о
проведении  общественного
обсуждения  проектной доку-
ментации и предварительных
материалов по ОВОС объек-
та «Апарт- отель в Магарам-
кентском районе Республики
Дагестан».

Настоящим админис тра-
ци я МР  « Магар амкенс ткий
район» оповещает о  прове-
дении общественного обсуж-
дени я пр оекта по  о бъекту
«Апарт- отель в Магарамкен-
тском районе Республики Да-
гестан»,  а  такж е о  пр иеме
предложений от участников
общественных обсуждений.

Сроки приема предложе-
ний: с 27 февраля 2023 г. по
20 марта 2023 г.

Пис ьменные реко менд а-
ции и предложения по вопро-
сам общественных обсужде-
ний принимаются по почтово-
му адресу: 368780, Республи-
ка Дагестан, Магарамкентс-
кий район, с. Магарамкент, ул.
Гагарина, д. 2, а также по ад-
ресу электронной почты: e-
mail: mkentrayon@e-dag.ru

С полной информацией по
указанным вопросам можно
ознакомиться в МКУ «Отдел
строительства, архитектуры и
ЖКХ» МР «Магарамкентский
район» по тел.:/факс 55-18-
00; 55-18-01, а также на офи-
циальном сайте МР «Мага-
рамкентский район» в сети
Интернет : adminmr.ru в раз-
деле «градостроительство»-
«публичные слушания».

                        М.Ю.БЕГОВ.
Ди ректор   МК У «О тд ел

строительства, архитектуры и
ЖКХ»

    О Б Ъ Я В Л Е Н И Е

  ЧАРЛЬЗ Берлица 1970-йиса-
рин юкьвара Бермудский треу-
гольникдикай ктаб акъудайдалай
гуьгъуьниз, и месэладин гьакъ-
индай акъатай  брошюрайрин,
макъалайрин, журналрин, теле-
видениядин программайрин кьа-
дар-гьисаб хьанач. Мягьтел же-
дай кар я, гзаф гимияр ва само-
летар лап хъсан гьава авай, ала-
хьай йикъарани квахьиз хьана.
Мадни мягьтел жезвайди а кар-
дал я хьи, ихьтин сирлу мусибат-
рилай гуьгъуьниз батмиш хьайи
гимийрин ва самолетрин гьич
гелни амукь тийиз хьана.

Бермуддин сирерикай вири-
далайни кьил акъат тийидайди
19 –звено квахьун я.

Адетдин ученияр тухун патал
тренировкаяр тухудай гимидилай
къарагъай 19-звено цавуз хкаж
хьайи са шумуд декьикьадилай
квахьна.

Звено Флоридадин къерех-

    Аламатар,
     делилар,
гьакъикъатар

риз мукьва яз виликди физвай.
Сятдин кьуд жез 15 минут амаз
дежурный операторди звенодин
командир лейтенант Чарльз
Тейлоралай къурху кутадай хьтин
сигналар кьабулна. Адан гафа-
рай малум жезвайвал, вири са-
молетрин приборар      гуьзчиви-
ликай хкатнава.

-Куьн гьисятда гьинва? – ха-
бар кьуна операторди, Тейлораз
чеб гьина аватIа чизвачир.

-Вири къайдадикай хкатнава.
Чи эхир хьанва. Вучиз ятIани, гьуь-
лни къайдада авач, - гьарайза-
вай командирди. Адан  эхирим-
жи гафар ихьтинбур тир: «Аллагь-
дин  хатур аватIани чи гуьгъуьниз
касни татурай».

Тейлорахъ яб акалнач. Муси-
бат кьиле фейи тахминан чкадиз
лув гудай  «Мартин Маринер»
луьткве рекье туна. Къутармишиз
фейибурукайни треугольникдин
къурбандар хьана. Звено телеф
хьайи чкадиз акакьдамазни лув
гудай луьткведин приборарни
къайдадикай хкатна ва куьмек-
диз фейи 13 касни кьена. 19 –
звено телеф хьайи чка ва себеб
гилани сир яз ама.

ПРИВЫЧКИ  РАЗРУШАЮЩИЕ  ЗУБЫ
 РОТ состоит из  множества

структур,  благодаря   согласован-
ной  работе которых мы можем
дышать,  говорить,  улыбаться,
есть и переваривать  пищу.Для
слаженной работы –этих  струк-
тур  и   сохранения   здоровья
всего   организма в  целом   нуж-
но  отказаться от  ряда привы-
чек:

  1.Во  время  курения   сига-
ретный  дым  выделяет    токси-
ны, которые  заполняют полость
рта. Микробы  и    бактерии  осе-
дают на  зубах и   образуется  на-
лет, а  затем  и  зубной  камень.

Зубы  у   курильщика  подвергает-
ся  тонким  болезням, как  гинги-
вит,  пародонтит  и  кариес.

 2.Правильно  питайтесь!
  Сахар  в  больших    количе-

ствах -  враг  для    зубов. Он  вызы-
вает  образование  зубного   на-
лета  на  этом, что  потихоньку  её
разрушает.

 3. Меньше  пейте  кофе и  чай!
Кофеин    высушивает  полость  рта
и  ведет   к  появлению  кариеса.

В  чае   содержиться  танин,
которые  приводит    к  потемне-
нию  эмали  и   образованию на
ней  пятен.

 4.Не  грызите  ногти!
 Под  ногтями   депонируются

бактерии  и грязь.  Попадая в
полость  рта  они  провоцируют
инфекционные  и  воспалитель-
ные заболевания.  А  так   же,  эта
привычка  способствует  появле-
нию  микротрещин на  передних
зубах.

5. Чистите  зубы   правильно!
6.Боритесь  с бруксизмом!
7.  Не используйте зубы  как

инструменты!

           Стоматолог   врач:
                  К. БЕГЛЕРОВА.

ПРИЧИНЫ ОТКАЗОВ и НАИБОЛЕЕ ЧАСТО ЗАДАВАЕМЫЕ
ВОПРОСЫ РОДИТЕЛЕЙ КАСАЕМО ВАКЦИНЫ от ПОЛИОМИЕ-
ЛИТА:

- Оральная полиомиелитная
вакцина представляет собой
опасность, и может вызвать па-
ралич у ребенка.

Все вакцины против полиоми-
елита сертифицированы и про-
шли исследования на безопас-
ность. Редкие поствакцинальные
параличи могут возникать у детей
с иммунодефицитными состояни-
ями при нарушении схемы вакци-
нации. При строгом соблюдении
Национального календаря про-
филактических прививок паралич
не развивается, т.к. первые две
прививки делаются инактивиро-
ванной вакциной, что создает им-
мунитет и риск поствакцинально-
го осложнения при использова-
нии живой вакцины сводится к
нулю. По результатам многолет-
них наблюдений при правильном
использовании оральной поли-
овакцины такие случаи не заре-
гистрированы.

- Иммунизация оральной жи-
вой полиомиелитной вакциной,
представляет собой опасность
для окружающих.

После вакцинации оральной
живой полиомиелитной вакци-
ной (ОПВ) ребёнок может выде-
лять вакцинный вирус во вне-
шнюю среду до 60 дней. В эти
сроки при тесном контакте воз-
можна передача живого вакцин-
ного вируса другим людям (кон-
тактным), и, в чрезвычайно ред-

ких случаях, такой ви-
рус у непривитых про-
тив полиомиелита
контактных детей с
иммунодефицитными
состояниями может
вызвать заболевание
полиомиелитом. Од-
нако, если ребенок
получил курс вакцина-
ций (три прививки), то
риск ВАПП сводится к
нулю.

- Вакцинация запрещена рели-
гией, так как у ребенка должен
выработаться свой иммунитет.

Вакцинация может уберечь
жизнь человека, страдающего от
редких форм заболеваний, в ка-
честве подтверждения приводит-
ся хадис Пророка (с.г.в.), в котором
говорится: «Какую бы болезнь ни
послал Аллах, Он обязательно
посылает и исцеление от неё»
(Муслим). Что касательно вакци-
нации против полиомиелита, то
оральная полиовирусная вакцина
(ОПВ) безопасна и была провозг-
лашена халяльной исламскими
лидерами всего мира — Великим
шейхом Тантави из Аль-Азхарско-
го университета, Великим муфти-
ем Саудовской Аравии и Советом
улемов Индонезии.

- Вакцины, ввозимые на тер-
риторию Республики, представ-
ляют опасность, так как они не-
качественные.

Вакцины, поставляемые на
территорию Республики,- это те же
вакцины, которые поставляются
для всех остальных субъектов
Российской Федерации. Их заку-
пают в рамках государственной
программы вакцинопрофилакти-
ки, используются только зарегис-
трированные (допущенные к при-
менению) в соответствии с зако-
нодательством Российской Феде-
рации отечественные и импорт-
ные препараты. Ни один произ-
водитель вакцин (отечественный
или импортный) не выпускает от-
дельные вакцины для какой-то
территории. До регистрации все
вакцины проходят серии лабора-
торных (на животных), доклини-
ческих, клинических и постмарке-
тинговых (на добровольцах)  ис-
пытаний для проверки их безо-
пасности и эффективности. Каж-
дая серия вакцины на выходе с

предприятия-производителя
проходит испытания в службе ка-
чества. Импортные препараты
проходят испытания при сертифи-
кации в организациях, которые
аккредитованы в качестве неза-
висимых и технически компетент-
ных испытательных лабораторий,
что гарантирует качество и эффек-
тивность используемых вакцин.
Качество вакцин подтверждают и
те факты, что при использовании
вакцин против полиомиелита в
Республике не зарегистрированы
поствакциональные реакции и
осложнения, а проводимые еже-
годно выборочные серологичес-
кие исследования в независимых
лабораториях по оценке поствак-
цинального иммунитета сформи-
ровавшего после проведенной
иммунизации свидетельствуют о
хорошем иммунном ответе у де-
тей, привитых в медицинских орга-
низациях Республики и наличием
достаточного уровня поствакци-
нального иммунитета, что также
потверждает факт иммуногенно-
сти вакцин.

- Вакцина снижает иммунитет
ребенка, после нее ребенок на-
чинает болеть интенсивнее и
чаще.

Вакцинация не снижает им-
мунитет, а наоборот, его стимули-
рует. Во время вакцинации про-
исходит активация иммунных
клеток организма, вследствие
чего возникает иммунологичес-
кая память.

     ПРИЧИНЫ  ОТКАЗОВ
     и НАИБОЛЕЕ ЧАСТО
ЗАДАВАЕМЫЕ ВОПРОСЫ
 РОДИТЕЛЕЙ КАСАЕМО
               ВАКЦИНЫ
   от ПОЛИОМИЕЛИТА:

НАРКОМАНИЯ – это пристрастие
к употреблению наркотиков,
болезненное влечение, которое
приводит к тяжелым нарушениям, в
первую очередь, психических и
физических функций организма.

Наркотики - это вещества,
которые не участвуют в
естественных функциях организма,
изменяют сознания и отравляют
организм, уничтожают психику.

Люди начинают принимать
наркотики из интереса, тяжелая
социальная ситуация, нечем
заняться, все версии имеют право
на жизнь. Но самое главное важно
знать о последствиях этого недуга.
Лечение последствий наркомании
бывает долгим и мучительным, и не
всегда удается восстановить
здоровье в полной мере. Многие
повреждения организма необратимы.
Поэтому перед тем, как принять
решение об употреблении наркотика,
стоит задуматься о том, во что в
скором времени выльется
кратковременная эйфория и побег от
жизненных трудностей.

Что происходит с человеком,
который употребляет наркотики? При
первых приемах наркотика, организм
воспринимает его как инородное
вещество, которое не нужно ему.
Далее организм привыкает, т.к.
наркотик будто обманывая его,
начинает участвовать в обменных
процессах, вместо естественных
веществ. Одним словом наркотик
приживается в организме и тот уже
не может без него нормально
функционировать. Соответственно,
если отнять наркотик у тела,
прекратив прием его, то человеку
будет очень плохо. Это физическая
зависимость. Она побуждает
человека принимать снова и снова.
Наркомания несет огромный вред
здоровью.

Формируется психологическая
привязанность к наркотику. Человек
начинает принимать наркотик, т.к. ему

чего-то не хватает. Это тоже связано с
физиологией, а именно с недостатком
эндорфинов - гормонов счастья.
Употребляя, человек получает
определенные ощущения. Посредством
приема приходит удовольствие,
которого, если он перестанет
употреблять ему будет не хватать.
Поэтому человеку очень сложно
отказаться от этого. Постоянные
воспоминания прошлых приемов,
ощущений, которые дают наркотик.

Когда заканчивается действие
очередной дозы, организм требует еще,
зависимого человека не покидает
мысль, где достать еще дозу наркотика.
Появляется нервная дрожь, холодный
пот, судороги, немеют конечности, часто
появляется понос, тошнота, боли в
суставах и мышцах, головные боли,
головокружения, бессонница. Человек
становится эмоционально
нестабильным, раздражительным, легко
впадает в ярость, становится склонным
к насилию и это не полный список всех
симптомов, которые может
испытывать зависимый от наркотиков
человек во время ломки.

Появляются социальные
последствия наркомании. Вред,
который несет употребление
наркотиков распространяется на
окружающих. Рушатся семьи, портятся
отношения с окружающими, социум
перестает принимать человека. Многие
становятся просто изгоями в обществе.
Главная ошибка людей, страдающих
наркоманией, состоит в том, что они
верят в то, что наркотики принесут им
счастье, сделают их жизнь более
весёлой и насыщенной, но вскоре
понимают что ошибались, и далеко не у
каждого находятся силы вернуться
обратно к нормальной жизни...жизни без
наркотиков.Поэтому такого человека
нужно лечить, сделать его полноценным
членом общества, восстановить его
способности. В этом помогут врачи
наркологи и программа реабилитации.

         Врач нарколог УСТАЕВ Д.Ю.

 О ВРЕДЕ НАРКОМАНИИ


